M140B: Mariensequenz aus Muri (B)

Modernisierter Lesetext

M140B: Mariensequenz aus Muri (B)

Aue uil lictu maris stella .

ein liecht der christinheit MARIA .
aller mageden en lucerna .

Frovwe dich gotes cella .

beslozenu porta .

do du den gebere .

der dich vn- al de welt gescovf .

nu sich wie reine ein vaz tv maget dov ware .
Sende in mine sinne .

des himels chvniginne .

geware rede sovze .

daz ich den uater vn- den sun .

vn- den uil heren geist geloben movze .
Iemer maget an ende

movt- ane missewende .

frovwa du hast uersovnet daz eue zerstovrte .
duov got uberhorte .

Nv hilf mir frovwa here .

trovste vns armen dur din ere .

wan dich got uor allen wiben ze movt-er dachte .
als dir gabriel bracta .

Dov du in uerneme .

wie du uon erst ercheme .

din uil reinv shame

irsrach uon disen meren .

wie maget ane man

iemir chint gebare .

frovw An dir ist wndir

movt- vi- maget . dar under

der die helle brach .

der lac in dime libe .

du ne wrde

dar umbe nie ze wibe .

Du bist aleine der selden porte .

ioch wrde du swanger uon wortin .

dir cham ein chint

frovwe dur din ore .

des christenin ivden vn- die hedin sint

0,39  vn- des genade ie was endelos

0,40 aller megede ein gimme

0,41 daz chint dich ime ze movt- erchos .

0,42 Din wirdicheit du ist niet chleine .

0,43 ia trovge du frovwa uil reine

0,44 daz lebende brovt

0,45 daz was christ selbe .

0,46 der sinin munt ze dinen brustin bovt

0,47 vn- dine bruste in sin hende uie .

0,48 owe chvniginne

0,49 waz genadon got an dir begie .

0,50 La mich geniezin swenne ich dich nemme

0,51 wan ich MARIA frovwa des gelovbe vn- daz erchenno
0,52  daz nieman ist govtir

0,53  wan der gelovbit du ne siist der barguvnge movt- .
0,54 La mich genezin des ie begiege

0,55 an dirre welte mit dime sune . do du in mit handen zov dir beuiege .
0,56 wol dich des chindes

0,57  hilf mir um in ich weiz wol frovwa daz . du in senftin uindist .
0,58 Dinir bette mach dir din trvv suu frovwa niemir uirzehen .
0,59 Nu bit in des daz er mir ware rovwe movze uerlehen .
0,60 Vn daz ir dur den grimmin tot

0,61 den ir leit dur die monnesheit .

0,62 se an menneslihe novt .

0,63 Un- daz er dur die namen drie

0,64 sinir christinlicher hantgetat

0,65 uns genadich in den sundin si .

0,66 Hilf du mir frovwa here . so du sele uon mir schede
0,67 da chum mir ze trovste

0,68 wan ich gelovbe daz du siest

0,69 movt- un- maget bedv .

